
					Gwirwyd y dudalen hon


"Mwyngan ddwys yr afon fechan

Wrth ymdreiglo dros y gracan

Sydd yn hoff,"






ebe bardd y môr; ond ni allaf ei ddilyn pan
ychwanega,—




"ond nid fel pruddgan

Sŵn y môr."






Yr aberoedd bychain mynyddig sy'n canu i
mi; sŵn eu dyfroedd hwy yw dedwyddwch fy
enaid. Heddyw deuant o fynyddoedd mebyd, a'u
llais yn alar a hiraeth pur. Bum yn eu gwrando'n
dweyd am y dyfodol oedd yn hyfryd ansicr. Heddyw
cwynant o gydymdeimlad. Aberoedd mwyn,
cyfeillion fy mlynyddoedd hapus, daliwch i ganu
with blant oesau i ddod, a bydded y plant hynny
fel chwithau, yn fendith a bywyd i'r ardaloedd
yr ant iddynt o fryniau plentyndod.

